
1. შესავალი 
შპს „მარჯანი 5“-ის სილიკომანგანუმის ჩამოსხმის საწარმო განთავსებულია ზესტაფონის 

მუნიციპალიტეტის, სოფ. კვალითის ტერიტორიაზე. საწარმოს მოწყობისა და ექსპლუატაციის 

პროექტმა 2019 წელს გაიარა გარემოსდაცვითი შეფასების კოდექსით გათვალისწინებული 

პროცედურები. 

საწარმოს მოწყობისა და ექსპლუატაციის პროექტზე საქართველოს გარემოს დაცვისა და 

სოფლის მეურნეობის მინისტრის 2019 წლის 29 ივლისის N2-721 ბრძანების საფუძველზე 

გაცემულია გარემოსდაცვითი გადაწყვეტილება (დანართი 2.).  

საწარმოს მოწყობის სამუშაოები დასრულდა და ექსპლუატაციაში შევიდა 2022 წელს. 

გარემოსდაცვითი ზედამხედველობის დეპარტამენტის უფროსის 2022 წლის 22 სექტემბრის 

NDES7200000265 ბრძანების საფუძველზე, დეპარტამენტის მიერ განხორცილედა შპს „მარჯანი 

5“-ის კუთვნილი სილიკომანგანუმის საწარმოს მოწყობა-ექსპლუატაციაზე, საქრთველოს 

გარემოს დაცვისა და სოფლის მეურნეობის მინისტრის 2019 წლის 29 ივლისის N2-721 

ბრძანებით გაცემული გარემოსდაცვითი გადაწყვეტილებით გათვალისწინებული პირობებისა 

და გარემოს დაცვის სფეროში მოქმედი კანონმდებლობით დადგენილი ნორმების 

შესრულების მდგომარეობის შემოწმება. 

შემოწმების შედეგად დადგინდა, რომ საწარმოს საქმიანობა არ ხორციელდება გზშ-ს 

ანგარიშში განხილული სქემის შესაბამისად. კერძოდ:  

- წიდის გაციება ციცხვის ნაცვლად ხდება საწარმოს ტერიტორიაზე მოწყობილ ორმოში, 

რაც წარმოადგენს გარემოსდაცვითი გადაწყვეტილებით გათვალისწინებული საქმიანობის 

ექსპლუატაციის პირობების შეცვლას და გარემოსდაცვითი შეფასების კოდექსის მე-5 მუხლის 

მე-12 ნაწილის თანახმად მიიჩნევა სკრინინგის პროცედურისადმი დაქვემდებარებულ 

საქმიანობად;  

- საწარმოს ტერიტორიაზე, ელექტრომომარაგების მიზნით განთავსებული 110 კვტ-იანი 

ტრანსფორმატორი არ არის განხილული გზშ-ს ანგარიშში. 110 კვტ ან მეტი ძაბვის 

ქვესადგურის განთავსება წარმოადგენს გარემოსდაცითი შეფასების კოდექსის II დანართით 

გათვალისწინებულ საქმიანობას და ექვემდებარება სკრინინგის პროცედურას. 

ზემოაღნიშნული დარღვევებზე იმსჯელა ზესტაფონის რაიონულმა სასამართლომ. 

სასამართლოს 2022 წლის 15 ნოემბრის N4/551-2022 დადგენილებით, კომპანია ცნობილი იქნა 

სამართალდამრღვევად და შეეფარდა ადმინისტრაციული სახლელი.  

დადგენილების კანონიერ ძალაში შესვლის შემდგომ, საქვეუწყებო დაწესებულება 

გარემოსდაცვითი ზედამხედველობის დეპარტამენტის მიერ შემუშავებული იქნა 2023 წლის 

04 აპრილის N003181 ადმინისტრაციული მიწერილობა (დანართი 3.), რომლითაც შპს „მარჯანი 

5“-ს დაევალა სკრინინგის დაგაწვეტილების მიღების მიზნით, ერთი თვის ვადაში,  მიმართოს 

სსიპ გარემოს ეროვნულ სააგენტოს.  

ზემოაღწერილი ექსპლუატაციის პირობების შევცლა არ გულისხმობს საწარმოს წარმადობის, 

გამოყენებული ნედლეულისა და მასალების, და სხვა პარამეტრების ცვლილებას. 

ზემოაღნიშნულის გათვალისწინებით, გარემოსდაცვითი შეფასების კოდექსის მე-7 მუხლის 

შესაბამისად შემუშავებული იქნა სკრინინგის განაცხადი. 

ინფორმაცია საქმიანობის განმახორცილებელის შესახებ მოცემულია ცხრილში 1.1.  

ცხრილი 1.1.  

საქმიანობის განმახორციელებელი კომპანია შპს „მარჯანი 5“ 

კომპანიის ფაქტიური და იურიდიული 

მისამართი 

ზესტაფონის მუნიციპალიტეტი, სოფელი 

კვალითი 

საქმიანობის განხორციელების ადგილის 

მისამართი 

ზესტაფონის მუნიციპალიტეტი, სოფელი 

კვალითი 

საიდენთიფიკაციო კოდი 200168282 

საქმიანობის სახე სილიკომანგანუმის ჩამოსხმა 

საკონტაქტო პირი იოსებ სამადაშვილი 

ელექტრონული ფოსტა marjani5ltd@gmail.com 

საკონტაქტო ტელეფონი +995 595 55 19 77  

საკონსულტაციო კომპანია: შპს „სამნი“ 

დირექტორი თეიმურაზ კეპულაძე თეიმურაზ კეპულაძე 

საკონტაქტო ტელეფონი +995 591 15 72 72 

ელექტრონული ფოსტა samni2011@gmail.com 

 

2. საწარმოს განთავსების ტერიტორია  
შპს „მარჯანი 5“-ს მეტალურგიული საწარმოს ტერიტორია ზესტაფონის მუნიციპალიტეტში, 

სოფელ კვალითში (კაშხლის მიმდებარედ, ს/კ: 32.12.33.180 (დანართი 1.)), მდინარე ყვირილას 

მარჯვენა ნაპირზე მდებარეობს. სილიკომანგანუმის ჩამოსხმის საწარმო  განთავსებულია 

არასასოფლო-სამეურნეო დანიშნულების მიწის ნაკვეთზე, რომელიც კომპანიას იჯარით აქვს 

აღებული შპს „ეკომეტალი“-საგან 25 წლის ვადით.  

საწარმოს ტერიტორიის კუთხეთა წვეროების ნომერაცია მოცემულია ნახაზი N2.1.-ზე,ხოლო  

GPS კოორდინატები 2.1 ცხრილში:  

 ცხრილი2.1 

წერტილის  

N 

GPS კოორდინატები 

X Y 

1 335720.4 4664332.5 

2 335776.1 46644371.7 

3 335798.6 4664157.5 

4 335761.8 4664149.2 

5 335737.5 4664416.0 

   

 

შპს „მარჯანი 5“-ს საწარმო განთავსდა ტერიტორიაზე, სადაც ადრე სამშენებლო და საწარმოო 

ნარჩენების ნაგავსაყრელი იყო მოწყობილი.  

საწარმოს ტერიტორიას ჩრდილო და ჩრდილო-დასავლეთით ესაზღვრება ზესტაფონის 

მუნიციპალიტეტის საკუთრებაში არსებული არასასოფლო-სამეურნეო მიწები, დასავლეთით 

სახელმწიფოს საკუთრებაში არსებული სასოფლო-სამეურნეო მიწები, სამხრეთით მდ. 

ყვირილა (დაშორება 20-25 მ) და მდინარის მეორე სანაპოროზე სოფელ კვალითის 

დასახლება,სახელმწიფოს საკუთრებაში არსებული სასოფლო-სამეურნეო მიწები, სამხრეთით 

მდ. ყვირილა (დაშორება 20-25 მ) და მდინარის მეორე სანაპოროზე სოფელ კვალითის 

დასახლება,  ხოლო აღმოსავლეთით შპს „ეკომეტალი“-ს საწარმო. დაახლოებით 520 მეტრში 

მდებარეობს ზესტაფონის სავაჭრო ცენტრის შენობა.  

ნახაზი2.1 

შპს „მარჯანი 5“-ს და შპს „ეკომეტალი“-ს საწარმოების ტერიტორია სამი მხრიდან 

შემოღობილია 3 მეტრის სიმაღლის ბეტონის ანაკრები ფილებით. აღნიშნულ მიწის ნაკვეთზე 

განთავსებულია ერთსართულიანი შენობა, რომელიც თავდაპირველად საწყობად 

გამოიყენებოდა, ამჟამად კი დაგემილია შენობაში წარმოებისთვის საჭირო შესაბამისი 

ინფრასტრუქტურისა და ტექნიკა-დანადგარების მოწყობა.  

უახლოესი საცხოვრებელი სახლი მდებარეობს საკადასტრო საზღვრიდან 215 მეტრში 

(პირდაპირი მანძილი). საწარმოს ტერიტორია ზესტაფონის ცენტრიდან დაშორებულია 

დაახლოებით 2.5 კმ-თ. ტერიტორიის განთავსება მოცემულია ნახაზზე 2.2. ხოლო საწარმოს 

გენ-გეგმა ნახაზზე 2.3. 

ნახაზი 2.2.  ობიექტის ტერიტორიის განთავსების სიტუაციური სქემა 

ნახაზი 2.3.  საწარმოს გენ-გეგმა 

3. ინფორმაცია მიმდინარე საქმიანობის შესახებ 

შპს „მარჯანი 5“-ს მიწის ნაკვეთზე დაპროექტებული და მოწყობილია სილიკომანგანუმის 

ჩამოსხმის საწარმო. საწარმოს ტერიტორიაზე განთავსდა შემდეგი ინფრასტრუქტურა:  

1. არსებული საწარმოო შენობაში (95.3x37.6x22.0 ეტრი), მოწყობილია ელექტროღუმელის 

საამქრო, ქვესადგური, ღუმელის სატრანსფორმატორო, საოპერატორო, ნედლეულის 

საწყობი, მზა პროდუქციის საწყობი, კაზმის მოსამზადებელი და ღუმელში ჩასაყრელი 

ბუნკერები, წიდის გასატანი ესკალატორი; 

2. აირგამწმენდი ნაგებობა-13.7x3.7x13.0  მეტრი; 

3. წყლის გამაგრილებელი ავზი (საშხეფარი)-15.0x3.5 მეტრი, სიღრმე 3.0 მეტრი; 

4. ცალკე მდგომი სანკვანძი -2 ადგ.-3.0x3.0x2.80 (h) მეტრი;  

და სხვა ნაგებობები 

ტექნოლოგიური სქემა  

საწარმოს ტექნოლოგიური პროცესი გულისმხობს სილიკომანგანუმის ჩამოსხმას, რომლის 

წლიური წარმადობა შეადგენს 7920 ტონას. საწარმოს ტექნოლოგიური სქემა მოცემულია 3.1. 

ნახაზზე. ძირითადი საამქროს შემადგენლობაში შედის:  

✓ საკაზმე განყოფილება; 

✓ სადნობი განყოფილება; 

✓ მზა პროდუქციის საწყობი; 

საკაზმე განყოფილება 

საწარმოში შემოტანილი ყველა სახის მანგანუმშემცველი ნედლეული, აგრეთვე კოქსწვრილა, 

კვარციტი, კირქვა, რკინის ხენჯი (მადანი), ელექტროდები, საამქროში შემოიზიდება 

რკინიგზის როდონებით და საავტომობილო ტრანსპორტით. ხიდურა ამწეზე დაკიდებული 

გრეიფერით, რომლის მოცულობა 3 მ3-ია მასალები იყრება 12 მ3 მოცულობის ბუნკერებში (8 

ცალი). თითოეული ბუნკერის ქვეშ დაყენებულია მბრუნავი მკვებავი და ავტომატური 

დოზატორი. კაზმის კომპონენტების წონითი თანაფარდობის დაცვა ხორციელდება მართვის 

პულტიდან. 

დოზატორების საშუალებით ხდება მასალების მიწოდება შემკრებ კონვეიერზე. მასალები 

შემკრებიდან იყრება მკვებავ კონტეინერში, ხიდურა ამწის საშუალებით მკვებავი 

კონტეინერიდან მასალა მიეწოდება მკვებავ ბუნკერს, საიდანაც მილსადენებით იყრება 

მადანთერმულ ღუმელში, რომლის მოცულობა 17 მ3-ია.  

სადნობი განყოფილება 

დოზირებული კაზმი მიეწოდება კონვეიერზე, საიდანაც კაზმი იყრება სპეციალურ 

კონტეინერში. ხიდურა ამწის საშუალებით კაზმი იყრება ღუმელის თავზე განლაგებულ 

მკვებავ ბუნკერებში და მილსადენების საშუალებით მიეწოდება ღუმელს. 

ღუმელზე დაყენებულია 7 ბუნკერი, საიდანაც კაზმი თვითჩამოცლით მიეწოდება ღუმელის 

აბაზანაში ელექტროდებს შორის. კაზმის სვლა მიმდინარეობს მისი აბაზანაში გადნობის 

შესაბამისად. ნორმალური მუშაობის პირობებში აუცილებელია, რომ ბუნკერები მუდმივად 

იყოს შევსებული. დასაშვებია ბუნკერებში კაზმის დონის დაწევა მისი მთლიანი მოცულობის 

მესამედამდე. 

ღუმელის უკან დამონტაჟებულია ტრანსფორმატორი, რომელსაც აქვს სპეციალური კამერა 

სამართავი პულტისათვის, სადაც მოთავსებულია ელექტროსაზომი ხელსაწყოები და დაცვის 

აპარატურა. საჩამოსხმო მალი განკუთვნილია ლითონის გამოშვებისათვის და 

ჩამოსხმისათვის. საჩამოსხმო მალში იდგმება ციცხვები ლითონისა და წიდისათვის, აგრეთვე 

საჩამოსხმო მანქანა.  

დნობის პროცესი მიმდინარეობს უწყვეტად 550 მმ დიამეტრის გრაფიტის ელექტროდებით, 

რომლებიც ღრმადაა ჩამჯდარი კაზმში, რაც უზრუნველყოფს დნობის ტექნიკურ-ეკონომიკურ 

მაჩვენებლებს. დნობის პროცესის მართვა ხორციელდება მართვის პულტიდან აქვე 

დამონტაჟებული საკონტროლო-გამზომი ხელსაწყოების ჩვენებების გათვალისწინებით. 

გამდნარი ლითონის და წიდის გამოშვება ორ საათიანი ინტერვალით ხდება, გამოსაშვები 

ღარით ჩადის ციცხვში და წიდის ციცხვში. გამდნარი ლითონი ისხმება ლითონის ჩასასხმელ 

ჩანებში.  

გამოსაშვები ხვრელის გახსნა გათვალისწინებულია გადამჭრელი ელექტრული აპარატის 

დახმარებით. ნადნობისა და წიდის მიღება ხდება კასკადურად განლაგებული ფოლადის 1.3 მ3 

მოცულობის საბრუნ ციცხვებში. 

შენადნობის ჩამოსხმა წარმოებს სპეციალურ თუჯის ჩანებში. ლითონი გაციების შემდეგ 

იმტვრევა,  იტვირთება სპეციალურ ტომრებში (1.5 ან/და 2 ტ) - „ბიგ-ბეგებში“ და ინახება მზა 

პროდუქციის საწყობში. ამავე „ბიგ-ბეგებით“ მზა პროდუქცია საწყობიდან მიეწოდება 

ელექტროურიკის ან ავტომტვირთავების მეშვეობით რკინიგზის რონოდებს ან სატვირთო 

ავტომანქანებს სტანდარტით გათვალისიწნებული მოთხოვნების დაცვით. 

წიდის გაციება ნავარაუდევია სპეციალურ ციცხვებში. გაციებული წიდის დამსხვრევა 

ადგილზე არ მოხდება.გაციების შემდეგ წიდა თვითმცლელით გაიტანება ეკომეტალის 

ტერიტორიაზე.  

აირგამწმენდი სისტემა 

ღუმელიდან, საჩამოსხმო მანქანებიდან და საკაზმე მასალების გადაყრის კვანძებიდან 

გაწოვილი დაბინძურებული აირების გაწმენდა ხორციელდება მშრალი გაწმენდით. აირების 

გაწმენდის ხარისხი 99.8%-ია.  

ღუმელის და აირგამწმენდის სისტემა ითვალისწინებს ბლოკირების გამოყენებას,  რაც 

გამორიცხავს ღუმელების მუშაობის შესაძლებლობას გამწმენდი მოწყობილობების 

უმოქმედობის შემთხვევაში. 

გაფილტვრისა და გაწმენდის შემდეგ ნამწვი აირები 26 მ-იანი მილის საშუალებით გაიფრქვევა 

ატმოსფეროში. 

ნახაზი 3.1. საწარმოს ტექნოლოგიური სქემა  

3.1. მუშაობის რეჟიმი და მწარმოებლლურობა 

საწარმოს მუშაობის რეჟიმია 330 დღე წელიწადში, 24 საათიანი სამუშაო დღით. ღუმელის 

სამუშაო საათები შეადგენს წელიწადში 7920 სთ-ს. 

მადანთერმული ღუმელის საპროექტო წარმადობა 1 ტ/სთ-ია, შესაბამისად  საწარმოს 

მწარმოებლურობა შეადგენს 7920 ტონას, წელიწადში. 

საწარმოში დასაქმებულთა რაოდენობა შეადგენს 100 კაცს,  რომლებიც მუშაობენ სამცვლიანი 

რეჟიმით, შრომის უსაფრთხოების მოთხოვნების შესაბამისად. 

 

3.2. გამოყენებული ნედლეული 

საწარმოსთვის საჭირო ძირითადი მასალებია: მანგანუმის მადანი, კოქსწვრილა, კვარციტი, 

რკინის ხენჯი (მადანი), გრაფიტის ელექტროდები. 

მანგანუმის მადნის შეძენა ხდება ზესტაფონის ფეროშენადნობი ქარხნიდან (ჭიათურის 

მანგანუმის მადანი), კომპანიას კოქსწვრილა შემოაქვს უკრაინიდან და თურქეთიდან, 

გრაფიტის ელექტროდი - უკრაინიდან და ჩინეთიდან, კვარციტი კაზრეთიდან, კირქვა- 

თერჯოლიდან, ხოლო რკინის ნედლეული -რუსთავიდან. კვარცის ქვიშა საჩხერედან მოაქვთ, 

ასევე, გურიიდანაც. კვარცის მიწას ციცხვების ამოსაშენებლად იყენებენ. 

წარმოებული პროდუქციის მცირე რაოდენობა ადგილობრივ ბაზარზე იყიდება, ხოლო 

ძირითადი ნაწილი გადის საზღვარგარეთ - ირანში და თურქეთში. 

საკაზმე მასალების და ელექტროენერგიის ხარჯი 1 ტ ლითონზე მოცემულია ცხრილი 3.1.-ში.  

ცხრილი 3.1. საკაზმე მასალების და ელ/ენერგიის ხარჯი 1 ტონა ლითონზე 

№ მასალის დსახელება 
ხარჯი 1ტ სილიკომანგანუმზე, 

კგ/ტ 

100% მადანი 

1 მანგანუმის მადანი, Mn-40%  2200 

2 კოქსწვრილა  500 

3 კვარციტი  450 

4 კირქვა  200 

5 რკინის ხენჯი (მადანი)  100 

6 გრაფიტის ელექტროდი  30 

7 ელ. ენერგია  4500-4800 კვტ. 

 

3.3. ატმოსფერულ ჰაერში გაფრქვეული მავნე ნივთიერებები   

საწარმოს ექსპლუატაციის პროცესში ატმოსფერული ჰაერის მავნე ნივთიერებათა 

დაბინძურების ძირითად წყაროებს წარმოადგენენ სილიკომანგანუმის ჩამოსხმის საწარმოს 

ტექნოლოგიური ხაზი და მადანთერმული ღუმელი. 

ატმოსფერულ ჰაერში მავნე ნივთიერებების გაფრქვევის წყაროდ განხილულია 

მადანთერმული ღუმელის მილი (გ-1 წყარო),რომელიც წარმოადგენს გაფრქვევის 

ორგანიზებულ, წერტილოვან წყაროს. არაორგანიზებული, ხაზობრივი გაფრქვევის წყაროს 

წარმოადგენენ  საწარმოო შენობის ღიობები(გაფრქვევის გ-2 წყარო),რომელშიც 

გაერთიანებულია გამოყოფის ყველა წყარო       ნედლეულის დასაწყობებიდან მზა 

პროდუქციის  ჩამოსხმის და განთავსების ჩათვლით. 

საწარმოს ტექნოლოგიური პროცესების, გამოყენებული ნედლეულის, მიღებული 

პროდუქციისა და ატმოსფერული ჰაერის დაცვის მოქმედი კანონმდებლობის შესაბამისად 

შემუშავებული იქნა “ატმოსფერულ ჰაერში მავნე ნივთიერებათა ზღვრულად დასაშვები 

გაფრქვევის ნორმების პროექტი”, რომელიც შეთანხმებულია სამინისტოსთან 2019წლის 15 

აპრილს.  

ჩატარებული გაბნევის გაანგარიშების შედეგების მიხედვით, მავნე ნივთიერებათა 

კონცენტრაციები საკონტროლო წერტილებში (დასახლებული პუნქტის და 500 მეტრიანი 

ნორმირებული ზონის საზღვარზე) არ აღემატება ნორმატიულ მნიშვნელობებს.  

მანგანუმის და მისი ნაერთების მაქსიმალური კონცენტრაციები საკონტროლო წერტილებში 

მოცემულია ნახაზზე 3.2.  ხოლო უახლოეს მოსახლესთან მავნე ნივთიერებების 

მოსალოდნელი კონცენტრაციები ცხრილში 3.1.  

ნივთიერება: 143 მანგანუმი და მისი ნაერთების მაქსიმალური კონცენტრაციები უახლოეს 

დასახლებასთან (წერტ. N1-N3) და ნორმირებული 500მ. ზონის საზღვარზე (წერტ.N4-N7) 

  

მავნე ნივთიერების დასახელება 

მავნე ნივთიერებათა ზღვრულად დასაშვები 

კონცენტრაციის წილი ობიექტიდან 

უახლოესი 

დასახლებული პუნქტის 

საზღვარზე 

500 მ რადიუსის 

საზღვარზე 

მანგანუმი და მისი ნაერთები 0,68 0,60 

აზოტის დიოქსიდი (აზოტის (IV) ოქსიდი) 0,30 0,30 

გოგირდის დიოქსიდი 0,11 0,11 

ნახშირბადის ოქსიდი 0,12 0,12 

შეწონილი ნაწილაკები 0,74 0,74 

ჯამური ზემოქმედების ჯგუფი: 6204 

აზოტის დიოქსიდი, გოგირდის 

დიოქსიდი 

0,26 0,26 

 

 

3.4. წყალმომარაგება და ჩამდინარე წყლები  

3.4.1. წყალმომარაგება  
შპს „მარჯანი 5“-ს სილიკომანგანუმის ჩამოსხმის საწარმოში წყლის გამოყენება ხდება სასმელ-

სამეურნეო და  საწარმოო დანიშნულებით. 

საწარმოს განთავსების ტერიტორიაზე, სასმელ-სამეურნეო წყლით უზრუნველყოფა ხდება ქ. 

ზესტაფონის წყალმომარაგების ქსელიდან აღებული წყლით. სასმელ-სამეურნეო 

დანიშნულებით გამოყენებული წყლის ხარჯი დამოკიდებულია დასაქმებული პერსონალის 

რაოდენობაზე და საწარმოს მუშაობის რეჟიმზე.  

წყალაღების ქსელში დამონტაჟებულია მრიცხველი, რომლის შესაბამისადაც ხდება წყლის 

მომწოდებელ კომპანიასთან ანგარიშსწორება. 

საწარმოო მიზნით წყალი გამოიყენება ღუმელისა და ტრანსფორმატორის გაგრილების 

სისტემაში. საწარმოო მიზნით წყალაღებისათვის მოწყობილია მიწისქვეშა ჰორიზონტის ჭა, 

რომელზედაც აღებულია წიაღითსარგებლობის ლიცენზია N10001316. 27.02.2020წ.  

3.4.2. ჩამდინარე წყლები  

საწარმოს სამეურნეო-ფეკალური წყლების შესაგროვებლად მოწყობილია 55.5 მ3 ტევადობის 

ჰერმეტული საასენიზაციო ორმო. ორმოს მომსახურება ხდება, შესაბამისი ხელშეკრულების 

საფუძველზე.  

საწარმოო პროცესებში (გაგრილების სისტემაში) გამოყენებული წყალი ჩართულია ბრუნვითი 

წყალმომარაგების სისტემაში. 

3.5. ნარჩენების მართვა 
 

კომპანიამ გარემოსდაცვითი გადაწყვეტილების მე-4 პუნქტის  მოთხოვნებისა და 

საქართველოს კანონის „ნარჩენების მართვის კოდექსი“-სა და ნარჩენების მართვის გეგმის 

განხილვისა და შეთანხმების წესის  შესაბამისად შეიმუშავა  ნარჩენების მართვის გეგმა  სამი 

წლის ვადით (2022წ. – 2024 წ), რომელიც 2022 წელს შეთანხმებულია სამინისტროსთან  და მის 

საფუძველზე ხორციელდება ნარჩენების მართვა. მოწყობილია სახიფათო ნარჩენების სათავსო, 

რომელშიც განთავსებულია მარკირებული კონტეინერები.  

 

4. გარემოზე ზემოქმედების შეფასების ანგარიშით გათვალისწინებულ და 

ფაქტიურად არსებულ მდგომარეობას შორის არსებული შეუსაბამობები 

 

შპს „მარჯანი 5“-ის სილიკომანგანუმის საწარმო განთავსებულია არასასოფლო-სამეურნეო 

დანიშნულების  მიწის ნაკვეთზე 32.12.33.180. ტერიტორიის შუა ნაწილში მოწყობილია 

ძირითადი საწარმოო კორპუსი. ჩრდილოეთ ნაწილში 110 კვტ-იანი სატრანსფორმატორო 

ქვესადგური, სამხრეთ ნაწილში საწარმოო დანიშნულების მოედანი. შენობის სამხრეთით და 

აღმოსავლეთით მოწყობილია ტერიტორიაზე გადასაადგილებელი შიდა გზები. მთლიანი 

ტერიტორია შემოღობილია ბეტონის ღობით.  

 ძირითადი ტექნოლოგიური მოწყობილობები განთავსებულია არსებულ შენობაში, რომელიც 

აშენებულია ტერიტორიის შუა ნაწილში (სურათი 4.1.). 

 სურათი 4.1. 

შენობის ჩრდილოეთ ნაწილში დამონტაჟებულია მადანთერმული ღუმელი, შუა ნაწილში 

საკაზმე ბუნკერები, შენობის კედლებთან (დასავლეთით და სამხრეთით) ნედლეულის 

(მანგანუმის შემცველი) სამარაგო ბაქნები (სურათი 4.2.).  ტერიტორიის აღმოსავლეთ მხარეს, 

საწარმოს ეზოში შიდა გზასა და  ღობეს შორის მოწყობილია ნედლეულის (კვარციტის, კოქსის, 

კირქვის) სამარაგო ბაქნები (სურათი 4.3.).   

  სურათი 4.2. 

 სურათი 4.3. 

შენობის სამხრეთ ნაწილში მოწყობილია წიდის გაციების ორმო, რომელშიც წიდა ისხმება 

ციცხვის ამობრუნებით (სურათი 4.4.). წიდა ცივდება ბუნებრივად. გაცივების შემდეგ იყრება 

წიდის დროებით ბაქანზე (სურათი 4.5.), საიდანაც გაიზიდება ეკომეტალის ტერიტორიაზე.  

 სურათი 4.3. 

 სურათი 4.4. 

გზშ-ს ანგარიშით გათვალისწინებული იყო წიდის გაცივება ციცხვებში და გაციების შემდეგ 

ციცხვის ამობრუნებით განთავსება ბაქანზე.  

ტერიტორიის ჩრდილოეთ ნაწილში მოწყობილია ღია სატრანსფორმატორო ქვესადგური, 

სადაც განთავსებულია 110/10 კვ-იანი ძალოვანი ტრანსფორმატორი. ქვესადგურს დენი 

მიეწოდება შპს „მეტალლაინი“-ს ქვესადგურიდან, სახელმწიფო ელექტროსისტემების მიერ 

გაცემული ტექნიკური დავალების საფუძველზე. ქვესადგურის მოწყობა განხორციელდა 

სათანადო საპროექტო და სანებართვო დოკუმენტაციის შესაბამისად (დანართი 4), საწარმოს 

პარალელურად, თუმცა მისი მოწყობა არ არის განხილული გზშ-ს ანგარიშში. 

საწარმოს გენ-გეგმა მოცემულია ნახაზზე 4.1. ხოლო ექსპლუატაციის შეცვლილი პირობებით 

გენ-გეგმა - ექსპლიკაციით ნახაზზე 4.2. 

 

 



16 

ნახაზი 4.2.  

110 კვტ-იანი სატრანსფორმატორო ქვესადგური 

 

ღია სატრანსფო ქვესადგური არ არის განხილული გზშ-ს ანგარიშში. ქვესადგური 

განკუთვნილია ღუმელის ელ.ენერგიით მომარაგებისათვის.  

შ.პ.ს „მარჯანი-5“-ს ტერიტორიაზე მოწყობილია 18 მვა 110/10 კვ ქვესადგური, რისთვისაც 

პროექტით განხორციელდა: 

- 110/10 კვ 18 მვა ტრანსფორმატორის მონტაჟი-1 ცალი; 

- 110 კვ გამომყვანი უჯრედის მოწყობა, რომელიც საპროექტო ეგხ-თი დაუკავშირდა შპს 

„მეტალლაინ“-ში მოწყობილ 110 კვ ძაბვის საპროექტო ეგხ-ს გამომყვან უჯრედს; 

110 კვ გამომყვანი უჯრედი დაკომპლექტდება შემდეგი ძალოვანი აპარატურით: 

- 110 კვ 120-SFM-32B ტიპის- 3150 ა სამფაზა ამომრთველი 1კომპლ.; 

- 110 კვ HCB-123 ტიპის-1600 ა სამფაზა გამთიშველ დამიწების დანების 2 კომპლ., 

- 110 კვ დენის ტრანსფორმატრი 150/5-ზე 4 ცალი მეორადი გრაგნილით. 

 

110/10 კვ ქვესადგურის ცალხაზოვანი სქემა მოცემულია ნახ. 4.3. 

110/10 კვ ქვესადგურის გეგმა მოცემულია ნახ. 4.4 

110/10 კვ ქვესადგურის დამიწების გეგმა მოცემულია ნახ. 4.5.-ზე 

110/10 კვ ქვესადგურის მეხდაცვის გეგმა მოცემულია ნახ. 4.6.-ზე 

110/10 კვ ქვესადგურის ელ.განათების გეგმა მოცემულია ნახ. 4.7.-ზე 

 

ქვესადგურამდე დენის მოსაყვანად მოწყობილია 155 მ. სიგრძის ელექტრო გადამცემი ხაზი, 

რომელიც ეყრდნობა 4 ლითონკონტრუქციის ანძას. მათგან პირველი, სიმაღლით 19 მ.  

განთავსებულია გამომყვანი უჯრედის მიმდებარედ, მეორე და მესამე სიმაღლით 53 მ, კერძო 

მესაკუთრეებისაგან იჯარით აღებულ ტერიტორიაზე, მესამე, სიმაღლით 27 მ. შპს მარჯანი-5-

ის კუთვნილ ტერიტორიაზე (სურათები 4.5.-4.6.). ელექტრო გადამცემი ხაზის განთავსების 

პროექტი შეთანხმებული იქნა სახელმწიფო ელექტრო სისტემებთან. 

საქართველოს მთავრობის 2013 წლის 24 დეკემბრის N366 დადგენილებით დამტკიცებული 

ტექნიკური რეგლამენტის „ელექტრული ქსელების ხაზობრივი ნაგებობების დაცვის წესი და 

მათი დაცვის ზონები“-ს მე-3 მუხლის მიხედვით 110 კვ ძაბვის ეგხ-ების დაცვის ზონა შეადგენს 

20 მ-ს განაპირა სადენებიდან. ეგხ-ის საპროექტო მონაკვეთი კვეთს გასხვისებულ ნაკვეთებს, 

რომელთა მფლობელებთან შპს „მარჯანი 5“-ს გაფორმებული აქვს ხელშეკრულებები.  

საყრდენების განთავსება და ეგხ-ს გეგგმა მოცემულია ნახაზზე 4.8.  

 სურათი 4.5. პირველი და მეორე ანძა 

 სურათი 4.6. მე-4 და მე-3 ანძა 

ნახაზი 4.3. ქვესადგურის ცალხაზოვანი სქემა 

ნახაზი 4.4. ქვესადგური ტერიტორიის გეგმა

ნახაზი 4.5. ქვესადგურის დამიწების  სქემა 

ნახაზი 4.6. მეხდაცვის გეგმა 

ნახაზი 4.7. ქვესადგურის განათების გეგმა 

ნახაზი 4.8. ეგხ-ს გეგმა 

ეგხ მოწყობილია პროექტის შესაბამისად, შემოწმებული იქნა სახელმწიფო ელექტრო 

სისტემების მიერ, რის შემდეგაც გაცემული იქნა ქვესადგურის ელექრო სისტემაზე მიერთების 

ნებართვა (დანართი 5.). 

სატრანსფორმატორო ქვესადგურის ტერიტორია შემოღობილია მთლიანად, შიდა მხრიდან 

მავთულბადით, ტერიტორიის საზღვარი ბეტონის ღობით (სურათი 4.7.). ტერიტორიაზე 

განთავსებულია 110/10 კვა ძალოვანი ტრანსფორმატორი (სურათი 4.8.), რომელიც 

დადგმულია ბეტონის საყრდენებზე. ტრანსფორმატორის ქვეშ მოწყობილია შემკრები ორმო, 

ზეთის ავარიული დაღვრისათვის, რომელიც მიერთებულია ზეთშემკრებ ავზთან (სურათი 

4.9.). ორმო შევსებულია ღორღით.  

ტრანსფორმატორის აღმოსავლეთით განთავსებულია დამცავი მოწყობილობები, 

ამომრთველები და გამთიშველები (სურათი 4.10.). შიდა ელექტროკაბელები განთავსებულია 

ბეტონის არხში. 

 სურათი 4.7. 

 სურათი 4.8. 

 სურათი 4.9. 

 სურათი 4.10.  

ქვესადგურის მართვის პანელი განთავსებულია ტერიტორიაზე არსებულ შენობაში. 

რომელშიც ინახება ასევე თანამშრომელთა ინდივიდუალური დაცვის საშუალებები (სურათი 

4.11. და 4.12.). 

 სურათი 4.11. 

 სურათი 4.12. 

ქვესადგურის შესასვლელ ჭიშკარზე და საჭირო ადგილებში განთავსებულია 

გამაფრთხილებელი ნიშნები (სურათი 4.13.). ხელმისაწვდომ და საჭირო ადგილებზე 

დადგმულია სახანძრო სტენდი და ცეცხლმაქრები (სურათი 4.14.). 

ქვესადგურში დასაქმებული პერსონალის რაოდენობა შეადგენს 4 კაცს, რომლებსაც გავლილი 

აქვს და მუდბივად უტარდებათ სწავლება უსაფრთხოების წესების დაცვაზე (დანართი 6).  

 სურათი 4.13. 

 სურათი 4.14. 

ქვესადგურში ყველა ელექტრომოწყობილობა დამიწებულია პროექტის შესაბამისად, 

მოწყობილია მეხამრიდები (სურათები 4.15. და 4.16). მოწყობილობების უსაფრთხო მუსაობის 

უზრუნველსაყოფად მუდმივად ხდება ქვესადგურზე არსებული რისკების შეფასება, 

არსებული და დამატებითი კონტროლის ზომების შემუშავება და გასატარებელი 

ღონისძიებების დაგეგმვა (დანართი 7.). 

      სურათი 4.15. 

 სურათი 4.16. 

ეგხ-ს და ქვესადგურის მდგომარეობა მოწყობის შემდეგ შეფასებული იქნა სახელმწიფო 

ენერგოსისტემების ხელმძღვანელობით შექმნილი კომისიის მიერ, რომლის დადებითი 

დასკვნის (დანართი 5) საფუძველზე განხორციელდა სისტემის ქსელთან მიერთების 

ნებართვის გაცემა. 

5. ექსპლუატაციის პირობების შეცვლით გარემოზე მოსალოდნელი 

ზემოქმედება 
 

შპს „მარჯანი 5“-ის ექსპლუატაციის პირობების შეცვლა არ გულისხმობს წარმადობის 

გარდზას, ნედლეულისა და მიღებული პროდუქციის სახეობისა და რაოდენობის ცვლილებას, 

შესაბამისად გარემოზე რაოდენობრივი და ხარისხობრივი ზემოქმედების მომატება   

მოსალოდნელი არ არის.  

მიუხედავად ზემოაღნიშნულისა, ექსპლუატაციის პირობების ცვლილების შეფასება მოხდა 

ყველა შესაძლო მიმართულებით.  

 

5.1.  ზემოამედება ატმოსფერული ჰაერის ხარისხზე 

მეტალურგიული საწარმოს ექსპლუატაციის პირობების ცვლილება არ იწვევს გამოყენებული 

ნედლეულისა და მიღებული პროდუქციის რაოდენობრივ ცვლილებებს, შესაბამისად 

ატმოსფერულ ჰაერში გაფრქვეულ მავნე ნივთიერებათა სახეობა და რაოდენობა დარჩება 

უცვლელი.  

გზშს ეტაპზე ჩატარებული გაბნევის გაანგარიშების შედეგების მიხედვით, მავნე 

ნივთიერებათა კონცენტრაციები საკონტროლო წერტილებში (დასახლებული პუნქტის და 500 

მეტრიანი ნორმირებული ზონის საზღვარზე) არ აღემატება ნორმატიულ მნიშვნელობებს. 

ამდენად სილიკომანგანუმის საწარმოს ფუნქციონირებისას ჰაერის ხარისხის გაუარესებას 

ადგილი არ ექნება და მიღებულ გაფრქვევებს შესაძლებელია კვალიფიკაცია მიეცეს როგორც 

ზღვრულად დასაშვები გაფრქვევები.  

გზშ-ს ეტაპზე ასევე, შესრულდა ატმოსფერულ ჰაერში მავნე ნივთიერებების პროგრამული 

გაბნევა ფონის გარეშე, რომლითაც დადასტურდა, რომ სილიკომანგანუმის საწარმოს მიერ 

ექსპლუატაციის პროცესში გფრქვეული მავნე ნივთიერებები ფონის გარეშე უმნიშვნელოა. 

რადგან გაფრქვეული მავნე ნივთიერებების რაოდენობრივი ცვლილება არ ხდება 

(გადანაცვლდება მხოლოდ წიდის გაცივების ადგილი), ატმოსფერულ ჰაერზე ზემოქმედების 

გაზრდა მოსალოდნელი არ არის. 

რაც შეეხება ელექტროგადამცემ ხაზს და ქვესადგურს, მათი ფუნქციონირებისას ატმოსფერულ 

ჰაერში მავნე ნივთიერებების ემისიები არ ხდება. 

საწარმო აღნიშნული სქემით ფუნქციონირებს ექსპლუატაციის შესვლის დღიდან. 

ჩატარებულია ჰაერის ინსტრუმენტული მონიტორინგი (დანართი 8.), რითაც დასტურდება, 

რომ საწარმოს მაქსიმალური დატვირთვის პირობებში უახლოს დასახლებულ პუნქტთან მავნე 

ნივთიერებების ფაქტიური რაოდენობები არ აჭარბებს ზღვრულად დასაშვებ მნიშვნელობებს.  

5.2. ზემოქმედება ხმაურის წარმოქმნა-გავრცელებაზე 

გზშ-ს ეტაპზე თეორიულად გაანგარიშებული იქნა უახლოეს მოსახლესთან ხმაურის 

მოსალოდნელი მნიშნელობები. საწარმოში ექსპლუატაციის პირობების ცვლილება არ 

გულისხმობა ხმაურის წყაროს დამატებას, ან ახალი მოწყობილობის დამონტაჟებას, რომელმაც 

შესაძლებელია გამოიწვიოს ხმაურის მომატება.  

საწარმოს ექსპლუატაციის ეტაპზე ხმაურის მნიშვნელოვან წყაროს წარმოადგენენ 

ტექნოლოგიურ პროცესში ჩართული დანადგარ-მექანიზმები. ასევე, სატრანსპორტო 

საშუალებები, რომლითაც მოხდება ნედლეულის, მზა პროდუქციის და ნარჩენების 

ტრანსპორტირება (თვითმცლელი).  

საწარმოს დანადგარ-მექანიზმებით გამოწვეული ხმაურის მაქსიმალურ დონედ აღებულია 80 

დბა. გარდა ამისა, დაშვებულია რომ პარალელურად ხმაურის გამომწვევი წყაროები შეიძლება 

იყოს თვითმცლელ(ებ)ი, რომელთა ხმაურის დონე შესაბამისად შეადგენს 85 დბა-ს.  

გაანგარიშებით მიღებული შედეგის მიხედვით, უახლოეს საცხოვრებელ  მასივთან ხმაურის 

დონემ შესაძლოა შეადგინოს 46 დბა, რაც საქართველოს კანონმდებლობით დადგენილ, დღის 

საათებში ხმაურის დონის დასაშვებ მაჩვენებელს (55დბ) არ გადააჭარბებს. 

 მხედველობაში უნდა მივიღოთ ის, რომ საქმიანობის პროცესში ხმაურის გამომწვევი ყველა 

წყაროს ერთდროული მუშაობა ნაკლებად სავარაუდოა. საწარმომდე მისასვლელი გზა კი 

საცხოვრებელ ზონაში არ გაივლის. 

გზშ-ს ეტაპზე შემუშავებული დასკვნით, საწარმოს მაქსიმალური დატვირთვით 

ფუნქციონირებისას უახლოესი საცხოვრებელი სახლების საზღვართან ხმაურის გავრცელების 

რისკები ძალზედ დაბალია და შესაბამისად მოსახლეობაზე ზემოქმედება მოსალოდნელი არ 

არის.  

ზემოაღნიშნული დადასტურებულია ექსპლუატაციის ეტაპზე უახლოეს მოსახლესთან 

ჩატარებული ინსტრუმენტული მონიტორინგით (დანართი 8).  

ლიტერატურული წყაროების მიხედვით ხმაური შესამჩნევია 330 კვ და მეტი ძაბვის 

ელექტროგადამცემ ხაზებზე, ისიც შესაბამისი ამინდის პირობებში. 110 კვ ეგხ და 110/10 კვ-

იანი ქვესადგურით გამოწვეული ხმაური  უმნიშვნელოა და ადამიანისთვის შეუმჩნეველია. 

იგი საწარმოს ტერიტორიაზე არსებულ ხმაურის ფონზე გავლენას ვერ მოახდენს, მით უმეტეს 

მგრძნობიარე რეცეპტორებამდე ვერ მიაღწევს. 

ამდენად, საწარმოში წიდის გაცივების მეთოდის შეცვლა ხმაურზე გავლენას ვერ მოახდენს და 

დამატებითი ზემოქმედება მოსალოდნელი არ არის. 

5.3. ზემოქმედება წყლის რესურსებზე  

საწარმოს ექსპლუატაციის პირობების ცვლილება დაკავშირებული არ არის რაიმე სახის  

წყალსარგებლობასთან. არ იწვევს დამატებითი წყლის გამოყენებას, ან ჩამდინარე წყლების 

წარმოქმნას. 

გზშ-ს ეტაპზე მიღებული დასკვნებით, საწარმოს ექსპლუატაციის ეტაპზე ზედაპირული 

წყლების დაბინძურების რისკი არსებობს: 

✓ ჩამდინარე წყლებით დაბინძურებით; 

✓ ზეთებისა და ნავთობპროდუქტების ავარიული დაღვრით (სატრანსპორტო 

საშუალებებიდან); 

✓ ნარჩენების არასწორი მართვით. 

სამეურნეო-ფეკლაური ჩამდინარე წყლების შესაგროვებლად ტერიტორიაზე მოწყობილია 55.5 

მ3 ტევადობის ჰერმეტული საასენიზაციო ორმო, რომლის გაწმენდა ხდება საჭიროებისამებრ 

შესაბამისი ხელშეკრულების საფუძველზე. შესაბამისად, ზედაპირული წყლების სამეურნეო-

ფეკალური ჩამდინარე წყლებით დაბინძურებას ადგილი არ აქვს. 

საწარმოს ტერიტორიაზე წარმოქმნილი სანიაღვრე წყლების მთავარ დამაბინძურებელს 

წარმოადგენს მანგანუმშემცველი ნედლეული, ზეთები და ნავთობპროდუქტები. 

ნავთობპროდუქტების დიდი რაოდენობით შემოტანა ტერიტორიაზე არ ხდება. შემოიტანება 

მხოლოდ საჭირო რაოდენობის ნავთობპროდუქტები, რომელიც საწყობდება დახურულ 

სათავსოში, შესაბამისი გარემოსდაცვითი წესების გათვალსიწინებით.  

   რაც შეეხება ტექნოლოგიურ პროცესში გამოყენებულ    მანგანუმშემცველ  ნედლეულს, არ 

ხდება  მისი  საწარმოს ეზოს ტერიტორიაზე დასაწყობება. შემოტანილი ნედლეული თავსდება 

საწარმოო შენობაში. ყოველივე ეს კი გამორიცხავს სანიაღვრე წყლების დაბინძურებას. 

საწარმოს ტექნოლოგიური ციკლში წყალი გამოყენებული იქნება მხოლოდ გაგრილების 

სისტემაში. ფეროშენადნობი ღუმელის, ტრანსფორმატორის, მოკლე ქსელის და საკონტაქტე 

ყბების გადახურებისაგან დასაცავად საჭიროა მათი წყლით გაცივება, რისთვისაც გამოიყენება 

გაცივების სისტემა, რომელიც შედგება 120 მ³ მოცულობის აუზისაგან. გამოყენებული წყალი 

ბრუნდება აუზში. აორთქლების შედეგად დაკარგული წყალი შეივსება წყალმომარაგების 

ხაზიდან. ჩაკეტილი ბრუნვითი წყალმომარაგება მაქსიმალურად გამორიცხავს შემდგომში 

საწარმოს დაბინძურებას საწარმოო ჩამდინარე წყლებით. 

არსებობს გრუნტის წყლების დაბინძურების გარკვეული რისკები. აღნიშნული 

დაკავშირებულია ნავთობპროდუქტების დაღვრის შემთხვევასთან. ზეთებისა და 

ნავთობპროდუქტებით(ტექნიკიდან და მოძრავი ტრანსპორტიდან) გრუნტის წყლების 

დაბინძურების რისკების პრევენციის მიზნით მუდმივად ხდება მოძრავი ტექნიკის 

გამართულობის შემოწმება. საწარმო არ ქირაობს (ტერიტორიაზე არ უშვებს) გაუმართავ 

ტექნიკას და ავტოტრანსპორტს.  

საწარმოს ტერიტორიაზე ნავთობპროდუქტების ავარიული დაღვრის თვალსაზრისით 

მნიშვნელოვანია 110 კვტ-იანი ძალოვანი ტრანსფორმატორი, რომელიც მოწყბილია 

უსაფრთხოების წესების ზედმიწევნით დაცვით. 

ტრანსფორმატორი განთავსებულია ჰერმეტული ბეტონის ორმოზე, რომელიც 

დაკავშირებულია ზეთშემკრებ ჭასთან. ავარიული სიტუაციის შემთხვევაში, ჭიდან 

ავარიულად დაღვრილი ნავთობპროდუქტი შეგროვდება ზეთშემკრებ ავზში.  

ამდენად, შესაბამისი უსაფრთხოების ნორმებისა და შემარბილებელი ღონისძიებების 

გათვალისწინებით საწარმოს ნორმალური ექსპლუატაციის დროს ზედაპირული წყლების, 

გრუნტისა და გრუნტის წყლების დაბინძურების რისკები ძალზედ მცირეა.  

 

5.4. ნიადაგის/გრუნტის დაბინძურების რისკები 

გზშ-ს ეტაპზე ეკოლოგიური აუდიტის ფარგლებში დადგინდა, რომ ტერიტორიაზე ნიადაგის 

ნაყოფიერი ფენა პრაქტიკულად წარმოდგენილი არ არის. ამდენად ობიექტი საკადასტრო 

საზღვრებში ნიადაგზე უარყოფით გავლენას ვერ მოახდენს.  

საწარმომ გრუნტის ხარისხზე   ნეგატიური ზემოქმედება შეიძლება გამოიწვიოს: 

• ტექნიკიდან ან სატრანსპორტო საშუალებებიდან ნავთობპროდუქტების ავარიული 

დაღვრის შემთხვევაში; 

• ტერიტორიაზე წარმოქმნილი საყოფაცხოვრებო და საწარმოო ნარჩენების არასწორი 

მართვის შემთხვევაში; 

აუცილებელია ტექნიკის და მოძრავი სატრანსპორტო საშუალებების მუდმივი 

მეთვალყურეობა და გაუმართაობის დაფიქსირებისთანავე დროული ზომების მიღება.  

ნავთობპროდუქტების დაღვრის შემთხვევაში დროულად უნდა მოიხსნას გრუნტის 

დაბინძურებული ფენა და გადაეცეს სპეციალური ნებართვის მქონე კომპანიას შემდგომი 

რემედიაციის მიზნით. აუცილებელია ტერიტორიის სანიტარიული პირობების დაცვა. 

ნარჩენების მართვის გეგმაში გაწერილი და შემარბილებელი ღნისძიებების გათვალისწინებით 

საწარმოს ექსპლუატაციის ეტაპზე ნიადაგის დაბინძურების რისკი დაბალია. 

ნავთობპროდუქტების ავარიული დაღვრა მოსალოდნელია 110 კვტ-იანი ძალოვანი 

ტრანსფორმატორიდან, თუმცა ქვესადგურის ტერიტორიაზე მოწყობილია დაღვრილი 

ზეთების შეკრების სისტემა, ამდენად ავარიული სიტუაციების დროს გარემოს დაბიინძურება 

მოსალოდნელი არ არის. 

ეგხ-ის საყრდენების მოწყობა განხორციელდა კანონმდებლობის დაცვით, ზესტაფონის 

მუნიციპალიტეტის მერიიის მიერ გაცემული მიწის სამშენებლოდ გამოყენების პირობების 

შესაბამისად. მე-2 და მე-3 საყრდენი განთავსებულია კერძო მფლობელობაში არსებულ მიწის 

ნაკვეთებზე, მესაკუთრეებთან შეთანხმებით (ხელშეკრულებით). გადამცემი ხაზის 

ექსპლუატაცია ნიადაგისა და გრუნტის ხარისხზე ვერანაირ გავლენას ვერ მოახდენს. 

ზემოაღნიშნულის გათვალისწინებით, საწარმოს ექსპლუატაციის პირობების ცვლილებით 

ნიაგადისა და გრუნტის დაბინძურების რისკი არ იზრდება. 

 

5.5. ელექტრომაგნიტური ველების ზემოქმედება  
 

ელექტრული ნაკადების მოძრაობის შედეგად წარმოიქმნება მაგნიტური ველები. მათი ძალა 

იზრდება  ძაბვის ზრდის პარალელურად. მაგნიტური და ელექტრული ველები მცირდებიან 

მანძილის ზრდის პარალელურად. ელექტროგადამცემი ხაზის ექსპლოატაციისას არაა 

მოსალოდნელი მნიშვნელოვანი დასხივება ახლომდებარე მცხოვრებლებზე. მიუხედავად 

იმისა, რომ  ჯანმრთელობისთვის საზიანო რისკების საფუძველი ნაკლებია, მიზანშეწონილია  

ელექტრომაგნიტური ველის გამოსხივების განხილვა.   

მსოფლიო ჯანდაცვის ორგანიზაციის კვლევების  მიხედვით ელექტრომაგნიტური ველი არ  

იწვევს რაიმე გრძელვადიან ჯანმრთელობისთვის საზიანო ეფექტებს. ელექტრომაგნიტური 

ველის გამოსხივება შესაძლოა უფრო დაბალი იყოს გასხვისების ზოლის საზღვარზე, ვიდრე  

ყოველდღიურად გამოყენებადი საოჯახო ელექტრომოწყობილობების ექსპლოატაციისას. 

მოწყობილი ხაზის ექსპლოატაციის  მთელი პერიოდის განმავლობაში ელექტრული ველების 

დონე არ შეიცვლება. 

ზემოაღნიშნულის და ეგხ-ს სიგრძის გათვალისწინებით ელექტრომაგნიტური ველების 

ზემოქმედება იქნება უმნიშვნელო. 

 

5.6. ბიოლოგიურ გარემოზე ზემოქმედება 
 

გზშ-ს ეტაპზე შემუშავებული დასკვნებით, მცენარეულ საფარზე პირდაპირი უარყოფითი 

ზემოქმედება მოსალოდნელი არ არის. ვინაიდან, სილიკომანგანუმის ჩამოსმხის საწარმოს 

ექსპლუატაციის ეტაპი არ ითვალისიწნებს მცენარეულ საფარზე რაიმე სახით ზემოქმედებას 

(მაგ. ხეების მოჭრა ან გადაბელვა ). 

ექსპლუატაციის ეტაპზე ფლორასა და ფაუნაზე შესაძლებელია ადგილი ჰქონდეს მხოლოდ 

არაპირდაპირ ზემოქმედებას, რაც დაკავშირებულია ატმოსფერული ჰაერის 

დაბინძურებასთან. თუ გავითვალისწინებთ, რომ საწარმო აღჭურვილია ეფექტური 

აირგამწმენდი სისტემით, მათი ნორმალური ოპერირების შემთხვევაში მავნე ნივთიერებების 

ზენორმატიულ ემისიებს არ ექნება ადგილი. ზემოთთქმულიდან გამომდინარე, მცენარეულ 

საფარზე ზემოქმედება მოსალოდნელი არ არის და შეიძლება შეფასდეს როგორც დაბალი 

ხარისხის ზემოქმედება. 

შესაბამისად საწარმოს ფუნქციონირებით, ფაუნაზე მნიშნელოვანი ზემოქმედება 

მოსალოდნელი არ არის. საწარმოს განთავსების არეალში არ არის გავრცელებული დაცული 

სახეობის ფაუნის წარმომადგენლები. საქმიანობის განხორციელების ტერიტორია საკმაოდ 



35 
 

ანთროპოგენურია და აქ გავრცელებული ფაუნის წარმომადგენლები გარკვეულწილად 

შეგუებულნი არიან ადამიანთა საქმიანობას. ცხოველთა სამყაროზე ზემოქმედების რისკი 

ძალზედ დაბალია და შემარბილებელი ღონისძიებების გატარებას არ საჭიროებს; 

მეტალურგიული საწარმოს ექსპლუატაციის პირობების შეცვლა დამატებით ზემოქმედებას არ 

გამოიწვევს. 

თუმცა გზშ-ს ანგარიშში არ არის განხილული ეგხ-ისა და ქვესადგურის მოწყობით 

ბიოლოგიურ გარემოზე ზემოქმედება. 

ძალოვანი ტრანსფორმატორი და მისი დაცვისა და მართვის სისტემა განთავსებულია საწარმოს 

ტერიტორიის შიგნით, შემოღობილ, ადამიანებისა და ცხოველებისაგან დაცულ 

ტერიტორიაზე. მისი ექსპლუატაცია ბიოლოგიურ გარემოზე რაიმე გავლენას არ გამოიწვევს. 

 რაც შეეხება ეგხ-ის გავლენას, 110 კვ-იან გადამცემ ხაზს მისი სიგრძე იმდენად მცირეა, 

საწარმოთა ტერიტორიების გარეთ დამონტაჟებულია მხოლოდ 2 ანძა. ორივე ანძა 

განთავსებულია კერძო საკუთრებაში არსებულ მიწის ნაკვეთზე, ანთროპოგენურად 

დატვირთულ ტერიტორიაზე. ამდენა, მისი მოწყობის სამუშაოები ვერ მოახდენდა გავლენას 

ბიოლოგიურ გარემოზე. 

110 კვ-იან ეგხ-ს ჩვეულებრივ არ გააჩნია  მაიონიზებელი და თერმული ეფექტი, რადგანაც 

ელექტრომაგნიტური ველი ელექტროგადამცემი ხაზის სიხშირეების ფარგლებში ძალიან 

სუსტია. შესაბამისად მისი ექსპლუატაციით ზემოქმედება ბიოლოგიურ გარემოზე 

მოსალოდნელი არ არის.  

 

5.7. ვიზუალურ-ლანდშაფტური ცვლილება 
 

საწარმოს განთავსების ტერიტორია დიდი ხნის განმავლობაში განიცდიდა ანთროპოგენურ 

ზეგავლენას და უკვე მიღებული აქვს გარემოსთან შეგუებული სახე (ტექნოგენური 

ლანდშაფტი). 

მეტალურგიული საწარმოს ექსპლუატაციის ცვლილება გულისხმობს საწარმოს ტერიტორიის 

შიგნით მასალების განთავსების გადანაცვლებას, რაც ვერ გამოიწვევს დამატებითი 

ლანდშაფტის შეცვლას.  ქვესადგურის განთავსება მოხდა ასევე შიდა, შემოღობილ 

ტერიტორიაზე. 

რაც შეეხება ეგხ.-ს 2 ანძას, რომელიც განთავსებულია საწარმოს ტერიტორიის გარეთ, 

მნიშვნელოვან ლანდშაფტურ ცვლილებას არ გამოიწვეს, რადგან ”მარჯანი 5“-ის ეგხ-ს 

მიმდებარდ განთავსებულია სახელმწიფო ელექრტოგადამცემი 110 კვ-იანი ხაზების „კოხრა“ 

და „კოხრა 2“-ის ანძები. მათ ფონზე 2 ანძის დამატება მნიშვნელოვან ვიზუალურ ცვლილებას 

არ გამოიწვევს. 

5.8. ზემოქმედება ისტორიულ-კულტურულ და არქელოგიურ ძეგლებზე  

 

საწარმოო ტერიტორია მოქცეულია მაღალი ანთროპოგენური დატვირთვის მქონე არეალში, 

სადაც მრავალი წლის განმავლობაში ინტენსიურად მიმდინარეობდა სამეწარმეო საქმიანობა. 

ამას ემატება ისიც, რომ საწარმოო ტერიტორია ადრე სამშენებლო და საწარმოო ნარჩენების 

ნაგავსაყრელს წარმოადგენდა. 

ექსპლუატაციის პირობების ცვლილება არ გულისხმობს ტერიტორიის საზღვრების 

გაფართოებას გამომდინარე აქედან, ისტორიულ-კულტურულ ძეგლების გამოვლინებას 

ადგილი არ ექნება. 

 

5.9. გეოლოგიურ გარემოზე ზემოქმედება 

საწარმოს ტერიტორია მდებარეობს მდინარე ყვირილას მარჯვენა ნაპირზე, დაბლობ 

ტერიტორიაზე. ტერიტორიის ფარგლებში საშიში გეოდინამიკური პროცესების 

თვალსაზრისით საყურადღებო უბნები გამოვლენი არ არის. 

საწარმოს საქმიანობის პროცესში საშიში გეოლოგიური პროცესების განვითარების რისკი 

მინიმალურია და შესაბამისად, საწარმოო უბნების გადანაცვლებით რაიმე ზემოქმედების 

რისკი არ არსებობს. 

 

5.10. ჯანმრთელობასა და უსაფრთხოებასთან დაკავშირებული რისკები 

 

საწარმოს ექსპლუატაცია შედის მომეტებული საფრთხის  შემცველი მძიმე, მავნე და 

საშიშპირობებიანი სამუშაოების ჩამონათვალში, ამიტომ მნიშვნელოვანია ადამიანის (როგორც 

მომსახურე პერსონალის ისე მიმდებარედ მაცხოვრებლების) ჯანმრთელობისა და 

უსაფრთხოების უზრუნველსაყოფის განსაკუთრებული ზომების მიღება.  

საწარმოს  ექსპლოატაციის პროცესში ადამიანების ჯანმრთელობასა და უსაფრთხოებაზე 

უარყოფითი ზემოქმედება მოსალოდნელია დაწესებული რეგლამენტის დარღვევის, აგრეთვე 

სხვადასხვა მიზეზის გამო შექმნილი ავარიული სიტუაციის შემთხვევაში. შესაძლებელია 

როგორც არაპირდაპირი, ისე მეორადი უარყოფითი ზემოქმედება, საკმაოდ მძიმე სახიფათო 

შედეგებით. ადამიანთა ჯანმრთელობაზე პირდაპირი ზემოქმედების პრევენციის მიზნით 

მნიშვნელოვანია უსაფრთხოების ნორმების მკაცრი დაცვა და მუდმივი ზედამხედველობა. 

  საქართველოს ორგანული კანონის „შრომის უსაფრთხოების შესახებ“ მოთხოვნების 

შესაბამისად, საწარმოს შექმნილი აქვს განყოფილება უსაფრთხო შრომის პირობების 

შესაქმნელად. შედგენილი აქვს კანონით გათვალისწინებული ყველა ნორმატიული 

დოკუმენტაცია, ყოველდღიურად მიმდინარეობს დასაქმებულთა ინსტრუქტაჟი. მკაცრად 

კონტროლდება ინდივიდიალური დაცვის საშუალებების გამოყენება. შედგენილია 

ინცინდენტებისა და უბედური შემთხვევების აღრიცხვის ჟურნალი.  

საწარმოს ტერიტორიაზე განთავსებულია 110 კვ-იანი სატრანსფორმატორო ქვესადგური, 

რომელშიც მოწყობილია ქვესადგურის, გარემოსა და ადამიანების დაცვისათვის საჭირო ყველა  

ღონისძიება. ექსპლუატაცია მიმდინარეობს უსაფრთხოების წესების ზედმიწევნით დაცვით. 

ტერიტორია დაცულია გარეშე პირთა შეღწევისაგან. დასაქმებულ პერსონალს მუდმივად 

უტარდებათ სწავლება ქვესადგურის ექსპლუატაციის წესებსა და შრომის უსაფრთხოების 

საკითხებში. მუდმივად ხდება რისკების შეფასება და არსებული და დამატებითი კონტროლის 

ზომების შემუშავება.  

ზემოაღნიშნული უზრუნველყოფს უბედური შემთხვევების რისკების მინიმუმამდე 

შემცირებას.   

 

5.11. ზემოქმედება სოციალურ-ეკონომიკურ გარემოზე 

შპს „მარჯანი 5“-ს საწარმოს ზემოქმედება დასაქმებასა და ეკონომიკურ გარემოზე შიძლება 

ჩაითვალოს დადებითად.  

ექსპლუატაციის პირობების შეცვლა არ არის დაკავშირებული მუშაობის რეჟიმის, 

წარმადობის, გამოყენებული ნედლეულის გაზრდასათან, შესაბამისად სოციალურ-

ეკონომიკურ გარემოზე ზემოქმედება მოსალოდნელი არ არის. 

5.12. კუმულაციური ზემოქმედება 

გზშ-ს ეტაპზე ჩატარებული კვლევებისა და მიღებული დასკვნების შესაბამისად, საწარმოს 

ნორმალური ოპერირების პერიოდში კუმულაციური ზემოქმედება  მნიშვნელოვნად არ 

შეცვლის ტერიტორიაზე არსებულ ფონურ მდგომარეობას. გარემოზე ზეგავლენის რისკიც 

დაბალ ზემოქმედებად შეიძლება ჩაითვალოს. აღნიშნული დასტურდება ექსპლუატაციის 

ეტაპზე ჩატარებული ინსტრუმენტული მონიტორინგითაც. 

ექსპლუატაციის პირობების შეცვლა არ გულისხმობს ნედლეულისა და წარმოებული 

პროდუქციის გაზრდას, მუშაობის რეჟიმის შეცვლას, არ იწვევს დამატებით ემისიებს 

ატმოსფერულ ჰაერში. შესაბამისად, გარემოზე დამატებითი კუმულაციური ზემოქმედება 

მოსალოდნელი არ არის.  

5.13. ტრანსსასაზღვრო ზემოქმედება  

საწარმოს ექსპლუატაცია არ იწვევს ტრანნსასაზღვრო ზემოქმედებას. ექსპლუატაციის 

პირობების შეცვლა არ გულისხმობს წარმადობის ან/და მუშაობის რეჟიმის შეცვლას. არ ხდება 

ახალი ტერიტორიის ათვისება. გარემოს არცერთ რეცეპტორზე არ არის მოსალოდმელი 

მნიშვნელოვანი ზემოქმედება. 

შესაბამისად ექსპლუატაციის პირობების ცვლილება ტრანსსასაზღვრო ზემოქმედებას არ 

გამოიწვევს.  

დანართი 1. ამონაწერი საჯარო რეესტრიდან 

დანართი 2. გარემოსდაცვითი გადაწყვეტილება  

დანართი 3. ადმინისტრაციული მიწერილობა 

 



50 
 

 



51 
 

 



52 
 

 



53 
 

 



54 
 

 



55 
 

 



56 
 

 



57 
 

დანართი 4. ანძების და ქვესადგურის მოწყობის ნებართვები 

დანართი 5.  ნებართვა(ტექ. პირობა) ქსელში ჩართვაზე 

დანართი 6. პერსონალის სწავლება 

დანართი 7. რისკების შეფასება 

